
КОМИ РЕСПУБЛИКАСА КЫВ КОМИССИЯЛÖН 

2010 вося йирым тöлысь 13 лун                                                                 4 №-а 

СЁРНИГИЖÖД 

Волiсны: Марков В.П., Козулина С.Г., Цыпанов Е.А., Исакова О.Л., 

Карманова А.Н., Кузнецова Н.А., Макарова Н.Д., Пельмегова А.В., Попова 

Н.А., Сенькина Н.А., Тимин В.В., Федина М.С., Остапов Н.В.  

Видлалiсны: 

1. Ставмирса да ас му история кузя роча-комиа кывкуд. 

Сыктывкарса канму университет 2010 воын лöсьöдö да йöзöдö финн-

угор кывъяс вылын дас школьнöй дисциплина кузя (биология, история, 

химия, литература, математика да с.в.) терминъяса кывкудъяс. Тайö бала 

кузя, Сыктывкарса канму университетысь öтдор, уджалöны удмуртскöй, 

марийскöй, мордовскöй университетъяс.  И Республиканскöй кыв 

комиссиялöн могыс – отсавны тайö кывкуд дасьтысьяслы стöчджыка 

лöсьöдны терминъяс, вöчны коми челядьлы небöгъяссö кокниа 

лыддьысянаöн да гöгöрвоанаöн.  

2. Коми кывъя вывескаяс оформитöм. 

Чукöртчылöм дырйи сёрни сiдзжö мунiс сы йылысь, мый республика 

пасьтала абу бура петкöдлöма коми кыв вылын вывескаяс. Уналаын коми 

кывъя вывескаыс либö абу, либö сiйö вöчöма уна öшыбкаöн да вöчанногыс оз 

лöсяв  Коми Республикаса национальнöй политика министерствоöн урчитöм 

правилöяслы.  

 

 

Комиссияöн веськöдлысь                                                         В.П.Марков                      

 

Комиссияöн веськöдлысьöс вежысь                                       С.Г.Козулина                     

 



Кыв комиссия видлалас история кузя роча-комиа кывкуд 

2010 вося йирым тöлысь 13 лунö бара чукöртчылiс аслас заседание вылö Коми 

Республикаса национальнöй политика министерство бердын Республиканскöй кыв 

комиссия.  

Кыдзи тöдса, Сыктывкарса канму университетлы таво сетiсны Европаса 

Сöветлысь грант, медым лöсьöдны да йöзöдны финн-угор кывъяс вылын дас 

школьнöй дисциплина кузя (биология, история, химия, литература, математика да 

с.в.) терминъяса кывкудъяс. Тайö бала кузя, Сыктывкарса канму университетысь 

öтдор, уджалöны удмуртскöй, марийскöй, мордовскöй университетъяс.  И 

Республиканскöй кыв комиссиялöн могыс – отсавны тайö кывкуд дасьтысьяслы 

стöчджыка лöсьöдны терминъяс, вöчны коми челядьлы небöгъяссö кокниа 

лыддьысянаöн да гöгöрвоанаöн. Тайö заседание вылö вöлi медводдзаöн видлалöма  

ставмирса да ас му история кузя кывкуд. 

Чукöртчылöм дырйи сёрни сiдзжö мунiс сы йылысь, мый республика пасьтала 

абу бура петкöдлöма коми кыв вылын вывескаяс. Уналаын коми кывъя вывескаыс 

либö абу, либö сiйö вöчöма уна öшыбкаöн да вöчанногыс оз лöсяв  Коми 

Республикаса национальнöй политика министерствоöн урчитöм правилöяслы. 

Комиссияö пырысьяс вöзйисны öти матысса заседание нуöдны кутшöмкö районö 

петалöмöн, медым места вылын видзöдлыны серпассö да вöчны колана кывкöртöд. 

Республиканскöй кыв комиссия сiдзжö матысса кадö чукöртлас радиоысь да 

телевидениеысь медшöр редакторъясöс, медым сёрнитны коми кыв водзö 

сöвмöдöм йылысь. 

 

ТОК 13.10.2010 

 


